
DEKLARASYON GOUVÈNÈ KATHY HOCHUL  
  
  
"Anba direksyon mwen, Depatman Koreksyon ak Sipèvizyon Kominotè (Department of 
Corrections and Community Supervision, DOCCS) te mete 15 moun an konje anrapò ak 
lanmò Mesisiah Nantwi, yon moun 22 an ki nan prizon nan Etablisman Koreksyonèl 
Mid-State. Pandan envestigasyon an sou ensidan sa a ap kontinye, premye rapò yo 
montre yon konduit trè twoublan ki mennen nan lanmò Mesye Nantwi e mwen angaje m 
pou rann responsab tout moun ki enplike yo. Pèp Nouyòk la eksprime pi pwofon 
kondoleyans yo bay fanmi Mesye Nantwi ak pwòch li yo.  
  
Mwen rekonesan anvè Komisè Martuscello ak lidèchip DOCCS paske yo te pran mezi 
rapid pou reponn a ensidan sa a. Sepandan, trajedi sa a se yon rapèl sou nesesite pou 
yon vrè chanjman sistemik nan sistèm koreksyonèl nou an — kòmanse ak politik mwen 
te aplike apre asasina Robert Brooks, tankou mande pou yo sèvi ak kamera sou kò, 
agrandi liy dirèk pou denonsyatè yo ak mennen ekspè ekstèn pou yon revizyon kilti tout 
sistèm nan.  
  
Jan mwen te di pandan plizyè semèn, pi gwo priyorite mwen se sekirite ak byennèt tout 
Nouyòkè ki enplike nan sistèm koreksyonèl la, soti nan anplwaye sivil pase nan Gad 
Nasyonal pou rive nan Ajan Prizon yo ak nan moun ki nan prizon yo. Arè travay ilegal k 
ap kontinye a se yon gwo risk sekirite, e mwen repete yon lòt fwa ankò nesesite pou 
Ajan Prizon yo retounen travay. Administrasyon mwen an rete angaje pou l travay 
onètman ak Ajan Prizon yo pou amelyore sekirite ak kondisyon travay nan sistèm 
koreksyonèl la, men nou p ap fè konpwomi sou nesesite pou chak moun ki antre nan 
yon etablisman DOCCS pou montre yon konpòtman responsab epi ki respekte lalwa."  

